
Wjelelětny farar Radworskeje wosady a serbski spisowaćel
Józef Nowak zemrěł

Der langjährige Radiborer
Pfarrer und sorbische

Schriftsteller Josef Noack
gestorben

Knjez rada Józef Nowak bě w lětach 1931 do 1939 a 1945 do 1967
wosadny farar w Radworju.
1939 so 6 serbskich měšnikow na žadanje nacijow do Němcow
přesadźi, mjez nimi tež farar Nowak.
Wón pak prawo (cyrkwinske) na Radworsku wosadu njespušći a so
tohodla jako pomocny kapłan do Drježdźanskeje probstoweje wosady
přesadźi.
Bombowu nóc 13. februara 1945 přežiwi přez dźiwej podobny připad -
bě we Łužicy na dowolu. Jeho sobubratřa přińdźechu we wuchowanskej
pincy wšitcy wo žiwjenje.
Swój zasłuženy wotpočink po wjelelětnym njesprócniwym dźěle za
cyrkej a serbski narod přežiwi wot lěta 1967 w Radworju w domčku při
dźensnišej „Józef Nowakowej“.
Józef Nowak bě wurjadny farar - ale tež znaty serbski spisowaćel. W
swojich młodych lětach so samo jako naslědnik Ćišinskeho
wobhladowaše. Pozdźišo zasadźowaše so wosebje za rólu swójby w
towaršnosći a rozestaješe so z nahladami socialistiskeje ideologije.
Jedna z jeho zasadow bě:
Z našej nabožnej a narodnej swójbu zdźeržitaj so naša wěra a
serbskosć. – Józef Nowak
Pohrjeb Fararja Józefa Nowaka z přewšo wulkim přewodom bě na jeho
83. narodninach, dnja 05.01.1978

